
Izvorni naucni rad

Amel Sarajli¢'

HISTORIJSKI PRIKAZ POJAVE SLJEDBI 1
RASKOLA U ISLAMU

Sazetak

Poslije Poslanikove, a.s., smrti muslimani su sacuvali
kompaktnost svoje zajednice do perioda hilafeta Ebu Bekra i
Omera, r.a. Nakon ubistva halife Osmana, r.a., dolazi do
konfrontacije i krvoproli¢a medu muslimanima. Taj nemili dogadaj
poljuljao je snazan stub halifatskog autoriteta, a islam i muslimani
dovedeni su u tesku situaciju i iskusenje. U tom periodu nastaju
razlicita misljenja i stavovi o pitanju hilafeta. Svaka od oponentnih
strana iznosila je svoje argumente, a neki su cak posezali i za
falsifikovanim predajama i neautenticnim tumacenjima. Navedena
zbivanja rezultirala su pojavu raskola i sljedbi medu muslimanima.
Haridzije i Sije su prve sljedbe koje su se pojavile, a poslije njih
pojavile su se kaderije i murdZije iz kojih se izrodise sve kasnije
sljedbe i raskoli.

Sve te sljedbe uglavnom su bile uvjetovane vanjskim i
unutrasnjim faktorima koji su nekada bili cisto vjerskog karaktera,
nekada politicko-ekonomskog, a nekada filozofskog karaktera.

Kljucéne rijeci: sljedbe/raskoli/ haridzije/ sije/ kaderije/ murdzije i
mu’atezile

1. UVOD

U ovom radu bavimo se genealoskim, historijsko-religijskim,
ali 1 vjersko-politickim uzrocima koji su doveli do pojave raskola i
sljedbi unutar muslimanske zajednice. Sljedbe 1 raskoli medu
muslimanima javljaju se usljed djelovanja kako vanjskih tako i
unutarnjih faktora, te okolnosti kroz koje su muslimani prolazili u
periodu nastanka tih sljedbi. Sve te sljedbe, zapravo, su se pojavile
tokom dugotrajne povijesti bremenite politickim i drustvenim

zbivanjima koja jos uvijek ne poznajemo najbolje. Sljedbe i raskoli
u islamu nisu se sve pojavile u isto vrijeme i odjednom, nego su se
javljale u razli¢itim razdobljima i na razli¢itim mjestima. Prvo
razdoblje islama predstavlja naj¢is¢i period islamskog ummeta u
povijesti islama, period ustrajnosti i ispravnosti u vjerovanju (akidi)
prve generacije ovog ummeta. Premda je to period u kojem
Poslanik, a.s., umire i u kojem dolazi do krize vodstva (hilafeta) u
novoformiranoj zajednici muslimana, muslimani ipak uspijevaju
sacuvati kompaktnost te svoje zajednice. Tek u drugom, treem i
¢etvertom razdoblju pojavljuju se prve sljedbe i raskoli u islamu.

2. PRVO RAZDOBLJE (1- 37. H. god.)

Dvadeset i tri godine Kur'an je objavljivan Poslaniku, a.s., a
on ga je prenosio i tumacio svojim drugovima sve dok nije
upotpunjena vjera i usavrSena Allahova blagodat, nakon cega ga je
Uzviseni Allah uzeo Sebi. Pored ajeta koji su za nas razumljivi i
pojmljivi u Kur'anu se nalaze i ajeti ¢ija znacenja nismo u
mogucénosti pojmiti svojim razumom, kao §to su ajeti koji govore o
Allahovom Bic¢u, Njegovim imenima, svojstvima i djelima, o
Sudnjem danu, dogadajima i stanju na tom danu, o Dzennetu i
Dzehennemu i o onome §to je Allah, dZ.§., pripremio u njima od
nagrade i kazne. Sve spomenuto, objavljivano je Poslaniku, a.s., a
on je to prenosio i tumacio svojim drugovima. Njegovi drugovi su
ti koji su izravno od Poslanika, a.s., slusali Kur'an 1 shvatili njegovo
znacenje, zatim su povjerovali u njega 1 radili po njegovim
propisima. Oni su to prihvatali i u to ¢vrsto vjerovali, tako da se ne
prenosi ni od jednog od njih da je odbio ili posumnjao u nesto od
toga.

Mi vjerujemo da su oni shvatali sve ono §to im je prenosio
Poslanik, a.s., kada je rije¢ o jasnim ajetima (muhkem), jer bi u
protivnom pitali 1 trazili objaSnjenje znaCenja, zbog toga Sto se to
ticalo najvaznije stvari u njihovom zivotu, a to je vjerovanje
(akida). Vidjeli smo ih kako se u pocetku bore protiv Poslanika,
a.s., da bi poslije, nakon prihvatanja islama, Zrtvovali svoje Zivote,
djecu i imetak Stiteci ga, a ne bi to radili na Allahovom putu da nisu
poznavali svoje vjerovanje i shvatili njegovo znacenje.

Cinjenica je da su ashabi, r.a., pitali Poslanika, a.s., o nekim
stvarima iz oblasti islamskog prava, ali to su bila pitanja vezana za
djela a ne za vjerovanje.

Ibn 'Abbas, r.a., je rekao: "Nisam vidio narod bolji od ashaba
(drugova) Allahovog Poslanika, a.s., nisu ga, za njegovog Zivota,
pitali vise od trinaest pitanja, sva su u Kur'anu... Pitaju te o
mjeseCnom pranju, pitaju te o zabranjenim mjesecima, pitaju te o
siro¢adima... I pitali su ga samo ono od ¢ega bi koristi imali."(El-
Dzevzijje, 1996: 56)

Rekao je Ibnul-Kajjim: "Drugovi Allahovog Poslanika, a.s.,
su se razilazili u nekim pitanjima vezanim za propise vjere, ali oni
su bili prvaci i uglednici u vjeri, sa najpotpunijim imanom, i,
Allahu hvala, nisu se razilazili ni u jednom pitanju vezanom za
Allahova imena, svojstva ili djela..."(El-Dzevzijje, 1996: 39)

Ovako su ashabi, r.a., ustrojili svoj zivot, pa je njihovo
drustvo bilo zdravo od svih zastranjivanja koja bi natrunila njegovu
bistrinu ili izobli¢ila njegovu Cistotu.

Pojedina zastranjivanja su skoro bila na pomolu, ali su
lijeCena na vrijeme i sprjeCavana u samom zacetku, tako da u ovom
periodu nije doslo do njihove pojave.

Tako su u vrijeme Poslanika, a.s., neki od ashaba poceli
raspravljati o odredenju, na Sta se Poslanik, a.s., naljutio 1 zabranio
im da o tome raspravljaju, pa su se toga prosli.

Abdullah ibn 'Amr ibn el-'As je rekao: "Jedne prilike je
Poslanik, a.s., iziSao medu ashabe, r.a., dok su oni raspravljali o
odredenju zbog ¢ega se naljutio toliko da mu se lice zacrvenilo, kao
da mu je na njemu ispucen nar, pa je rekao: "Je [i vam to naredeno
da radite ili nesto drugo, pa ste poceli u Allahovoj knwjizi traZiti
proturjecnosti?! Pogledajte sta vam je naredeno pa to slijedite, a
Sta vam je zabranjeno, to ostavite." (El-Lalikai, 1995: 129)

Ovaj hadis dokazuje da su se neki od ashaba ipak upustali u
raspravu o odredenju (kaderu) u vrijeme Poslanika, medutim, to je
bilo slucajno 1 nije se ponavljalo poslije. Svi oni su izbjegavali
upustanje u ovakve 1 sli¢ne rasprave, tako da se ni od jednog od
njih ne prenosi da je ponovno otvorao vrata takvim raspravama, a
ono Sto se prenosi od njih jeste da su zauzeli kriticki stav spram
kaderija kada su se pojavili poslije, te su ih se ¢ak i odricali.?

Slicno se desilo 1 u vrijeme Omera, r.a., ali to su bili
pojedinac¢ni slucajevi koji su brzo pali u zaborav i nisu se vise
javljali. Jedan od tih primjera je slucaj covjeka po imenu Sabig koji
je raspravljao o manje jasnim kur'anskim ajetima zbog cega ga je

2 Autor djela Serhu usli 'tikadi ehlis-sunneti vel-dZema’ati o ovome opsirno
govori u dijelu knjige "Zabrana govora i rasprave o kaderu" str. 693/4.

Omer, r.a., batinao sve dok se nije pokajao. Sabig je namjeravao da
unese smutnju medu vjernike. Tu predaju El-Lalikai biljezi od
Sulejmana ibn Jesara a u njoj se navodi da je neki ¢ovjek po imenu
Sabig ibn 'Asel dosao u Medinu, a sa sobom je nosio neke knjige
pa je pitao o manje jasnim ajetima. Kada je to ¢uo Omer, r.a.,
pripremio je pruteve od palmine grane i pozvao ga je sebi. Kada je
usao kod njega i sjeo, Omer, r.a., ga upita: "Ko si ti? " "Ja sam
Allahov rob Sabig", odgovori on. "A ja sam Allahov rob Omer",
reCe Omer. Zatim ga je Omer poceo udarati onim prutevima sve
dok mu nije raskrvario glavu, a krv mu je oblila lice, pa je zavikao:
"Dovoljno je, o vladaru pravovjernih. Tako mi Allaha, otiSle su mi
sve sumnje koje su mi bile u glavi." ((El-Lalikai, 1995: 702)

Iz ovog kratkog izlaganja uvidamo ¢isto¢u tog perioda od
novotarija i zastranjivanja u vjerovanju (akidi).

3. DRUGO RAZDOBLJE (37-100. H.god.)

Ovaj period pocinje od sredine hilafeta Alije, r.a. U ovom
periodu u kojem pomaljaju glavu novotarije koje su nastale usljed
politickih razilazenja kojima su bili izloZeni ashabi, r.a., a koja su
opet bila rezultat njihovog rasudivanja novonastalih problema,
radaju se dvije nove sljedbe: haridzije 1 Si’ije. To su bile dvije
suprotne skupine/sljedbe. Prva je Aliju, r.a., smatrala nevjernikom i
odricala ga se, a dok ga je druga podrzavala i pomagala.

Poslije njih su se pojavile kaderije 1 murdzije iz kojih su
izrodile sve kasnije sljedbe i raskoli.

HARIDZIJE’

HaridZije su se pojavile u vrijeme hilafeta Alije, r.a., 37.
H.god. Povod rascjepa muslimana, odnosno pojave sljedbe-
haridzija bio je prijedlog Muavije Aliji, r.a., za vrijeme Bitke kod
Siffina, koji se odnosio na rjeSenje razmirica nastalih nakon
Osmanovog ubojstva, a koje su 1 bile povod ratu. Prema tom
prijedlogu, rjeSenje bi trebalo prepustiti arbitrazi dvojice odabranih
presuditelja koji ¢e presuditi "na osnovu Kur’'ana." Dok je veéina
Alijinih, r.a., vojnika spremno prihvatila taj prijedlog, bilo zato §to
im je dosadilo ratovanje ili zato §to su se qurra’ "ucaci Kur’ana"
nadali da ée ta presuda opravdati njihov bjesomué¢ni napad na

’ HaridZije (El-Havaridz): Ime koje oznacava skupinu koja se pobunila protiv
Alije, r.a. (E$-Sehrestani, 2001; EI-E$’ari, 1969)

Osmana, r.a., koji je 1 zavrSio njegovim ubojstvom, drugi ratnici, iz
plemena Temim, Zestoko su se usprotivili tome da se iznad Bozjeg
suda postavi ljudski sud. Glasno negodujuéi da "presuda pripada
isklju¢ivo Bogu" ("la hukme illa lillahi"), napustiSe vojsku i
povukose se u selo Harura, nedaleko od Kufe. Naime, haridzije se
pojavise nakon §to su odbili da prihvate arbitrazu, iako su oni
primorali Aliju, r.a., na to kada je Muavijina, r.a., vojska podigla
Mushafe. Medutim, kada ih je Aljja, r.a., napomenuo da su ga oni
primorali na to, odgovoriSe mu da je to od njih bilo nevjerstvo i da
su se oni zbog toga Allahu pokajali, pa su trazili i od njega da se
pokaje kako bi mu dali prisegu. (Et-Taberi, 1971) Tako su zbog
loseg shvatanja ovog pitanja optuzili Aliju, r.a., da je postavio ljude
kao sudije u Allahovoj vjeri.

Jedan od haridzija je rekao Aliji, r.a.,: "Tako mi Allaha, o

Alija, ukoliko ne prepustis arbitrazu ljudi Allahovoj Knjizi, borit
¢emo se protiv tebe traze¢i time Allahovo lice 1 njegovo
zadovoljstvo." (Et-Taberi, 1971: 5/72)
Uzrok njihove sumnje je njihovo neispravno shvatanje rijeci
Uzvisenog: "A oni koji ne sude prema onome Sto je Allah objavio,
oni su pravi nevjernici." (Kur’an, El-Maide: 44), i rije¢i: "...Onda
se borite protiv one (skupine) koja je ucinila nasilje sve dok se
Allahovim propisima ne prikloni." (Kur’an, El-HudZurat: 9)

Oni Kazu da je Allah, dz.s., naredio borbu protiv skupine koja

je ucinila nasilje, a Alija je odustao od te borbe kada je pristao na
arbitrazu 1 tako je po njima zanemario Allahov propis pa je zbog
toga postao nevjernik, shodno rije¢ima UzviSenog (kako to oni
tumace): "4 oni koji ne sude prema onome Sto je Allah objavio, oni
su pravi nevjernici." (EI-E§’ari, 1969)
Alija, r.a., je pokuSavao da im objasni ono u Sta su sumnjali,
govore¢i im da je on, ustvari, sudio po Allahovoj Knjizi, jer je
naredio dvojici sudija u sporu da daju prednost onome na ¢emu
potencira Kur'an, a da zapostavljaju ono $to je zapostavio Kur'an.

On ih je, takoder, podsje¢ao da je Kur'an zbirka napisa
smjestenih izmedu dvije korice i da on sam po sebi ne govori, nego
ljudi govore njime. (Et-Taberi, 1971) Medutim, oni nisu prihvatili
njegova objasnjenja nego su ustrajali u svojoj zabludi sve dok
njihov problem nije rijeSen borbom. Navedenoj situaciji doprinijelo
je 1 opce stanje znatnog broja muslimana koji su bili zaokupljeni
svojim prohtjevima do te mjere da su se vise zalagali i borili za njih
nego za same principe vjere. O ovome nam sasvim jasno govori i
sam Ibn Haldun koji prenosi jedan razgovor izmedu Alije, r.a., i

jednog Govieka koji ga je pitao: "Sta je to s muslimanima pa su se
razi$li u tvome slu€aju, a nisu se razisli u slucaju Ebu Bekra i
Omera, r.a.?" Alijja mu je odgovorio: "Zato Sto su oni vladali
ovakvima kao §to sam ja, a ja danas upravljam takvima kao §to si
ti." (Ibn Haldun, 1967: 3/1169)

Kada su pravednog halifu Omer ibn Abdul Aziza pitali da
objasni razloge sukoba medu ashabima, on je odgovorio: "To je krv
kojom je Allah dz. §., ocistio naSe ruke, ne Zelimo tom krvlju
uprljati nase jezike!" Allah dz. §., u svojoj Knjizi kaze: "Taj narod
je bio i nestao, njega ceka ono sto je on zasluZio, i vas Ce Cekati
ono Sto Cete zasluZiti, i vi necete biti pitani za ono Sto su oni radili.
(Kur’an, El-Bekare: 134)" (El-Kardavi, 2000)

Od tada Haridzije smatraju svakog pocinioca velikog grijeha

nevjernikom ¢iji je zZivot 1 imetak dozvoljen. (EI-ES’ari, 1969)
SPIJE’

Es-$i’a (s5i’ije) su nazvane tim imenom zbog toga Sto su oni
(§i°a) pristalice Alije, r.a., 1 Sto smatraju da je trebalo da on bude
halifa (imam) muslimana nakon smrti Poslanika, s.a.v.s. Nadalje,
oni smatraju da imamet ne moze prec¢i na nekog ko nije od njegovih
potomaka, izuzev nepravedno ili prividnim pristajanjem (fukja) od
strane nekog od imama. Imamet, kod njih spada u glavne temelje
vjere. Oni smatraju da su svi poslanici i imami bezgrijesni i
sacuvani od velikih i malih grijeha. Njih nazivaju i rafidijama, a
ponekad se tim imenom nazivaju §i’ije koji su, nasuprot zejdijama,
zato §to su odbili da pomognu Zejd ibn Aliju u njegovoj borbi
protiv HiSama ibn Abdul Melika. (Eé-gehrestani, 2001; El-ES’ari,
1969)

Idejni utemeljiva¢ $i’ija je Abdullah ibn Sebe' koji je
porijekom Jevrej. Islam je prihvatio samo prividno. Tvrdio je da je
to ucinio samo iz ljubavi prema ehlul-bejtu (Poslanikova, a.s.,
porodica). Govorio je narodu: "Zar Muhammed, a.s., nije vrjedniji
kod Allaha, dz.s., od Isa, a.s.? Ako je to tako, onda je prece da se
on vrati nego Isa, a.s., a on se vratio u licnosti Aljje, r.a." (El-Buti,
1998: 540) Pretjeruju¢i u veliCanju Alijje, r.a., govorio je da je
Poslanik, a.s., njega oporucio za halifu, tako da ga je poslije
podigao na nivo boZanstva.

4 e v v ;. . v
U arapskom ova rije¢ ozna¢ava pomocnike i pomagace.

Kaze El-Bagdadi: "Es-Sebeijje su sljedbenici Abdullaha ibn
Sebe' koji je pretjerao u velicanju Alije, r.a., govoreci za njega da je
poslanik, da bi na kraju rekao da je on bog." I kaze: "Ibn Sebe' je
porijeklom od Jevreja iz Hire (Irak). Javno je ispovijedao islam, a
htio je da kod stanovnika Kufe zadobije ugled i vlast. Govorio im
je da je on u Tevratu naSao da svaki poslanik ima onoga kome
ostavlja oporuku (ar. el-vesijj), 1 da je Alija, r.a., onaj kome je
Poslanik, a.s., ostavio oporuku." (El-Bagdadi, bez godine izdanja:
235)

Es-Sehrestani spominje da je Ibn Sebe' prvi koji je spomenuo
oporuku o Alijinom imametu. A o Sebeijjama je rekao da su oni
prvi koji su govorili o javnom i skrivenom imamu, te o povratku
imama. (E3-Sehrestani, 2001)

Nakon toga su se $i’ije podijelile kada je u pitanju Alijin
hilafet i njegov imamet, kao i oporuke (E$-Sehrestani, 2001) na
desetine sljedbi.

KADERIJE

Govor o kaderu (odredenju) 1 vezi izmedu djela ljudi i
Allahove volje je od stvari o kojima se govorilo i prije islama, kao
Sto nas o tome obavjeStava Allah, dzs§., u Kur'anu. Tako se
spominje da su kurejSijski musrici svoj Sirk pripisivali Allahovoj
volji, pa im je Allah, dz.s., rekao da su tako nesto govorili i oni
prije njih. Kaze UzviSeni: "Oni koji Njemu druge smatraju ravnim
govore: ""Da je Allah htio, ne bismo se ni mi ni preci nasi, pored
Allaha, nikome klanjali i ne bismo, bez njegove volje, nista
zabranjenim smatrali". Tako su isto i oni prije njih postupili. A zar
su poslanici bili duzni Sto drugo ve¢ da jasno obznane?" (Kur’an,
En-Nahl: 35)

Kaze Ebu Hurejre, r.a.,: "Kurejsijski musrici su se raspravljali
s Poslanikom, a.s., o kaderu (El-Lalikai, 1995), pa je Allah objavio:
47)

Takoder, se u doba Poslanika, a.s., desila rasprava izmedu
nekih ashaba o pitanju kadera (odredenje), pa ih je cuo Poslanik,
a.s., na Sta se naljutio i zabranio im da o tome raspravljaju, nakon
Cega su prestali. Poslije se govor o kaderu pojavio u drugoj
polovici prvoga stoljeca, a prvi koji je poceo da govori o tome je
M'abed el-Dzuheni. M'abed se u tome poveo za jednim kr§¢aninom

koji je prihvatio islam, ali se opet vratio kr$¢anstvu, tako da je
M'abed bio prvi koji je govor o kaderu prosirio medu ljudima.

Muslim biljezi da je Jahja ibn J'amer rekao: "Prvi koji je
govorio u Basri o kaderu je M'abed el-Dzuheni... " (En-Nevevi,
1994: 8)

Kaze El-Evza't: "Prvi koji je govorio o kaderu je ¢ovjek iz
Iraka po imenu Susin’, on je bio kri¢anin koji je prihvatio islam, ali
se opet vratio kr§¢anstvu. Njegova misljenja je prihvatio M'abed el-
DZuheni, a od njega je uzeo Gejlan." (El-Lalikai, 1995: 827)

Kaze Ibn 'Avn: "Vidio sam ljude koji su govorili o Aliji i
Osmanu, sve dok se nije pojavio covjek koga su zvali Sunsevejhi
el-Bakkal." I kaze: "On je bio prvi koji je govorio o kaderu." (EI-
Lalikai, 1995: 826)

Prvo s ¢im su poceli Kaderije jeste njihova tvrdnja da Allah,
dz.s., nije znao za deSavanje stvari prije nego Sto se one dese i da ih
nije unaprijed odredio. Njihova novotarija, u prethodnom znacenju,
podrazumjeva:

— Nijekanje da je Allah oduvijek znao o stvarima koje se

desavaju sada.

— Da je rob taj koji neovisno ni od koga ¢ini svoja djela.

Za skupinu kaderija koji su iznosili 1 zastupali ovakva
misljenja, Ibn HadZer kaze da je iSCezla i da je ona proslost. Prenosi
se od Kurtubija da je rekao: "Ovaj mezheb je nestao i ne poznajemo
nikoga, od onih koji su dosli poslije, da slijedi to misljenje." I Kaze:
"Kaderije danas, zastupaju misljenje da Allah zna za djela robova
prije nego ih urade, ali se razlikuju od selefa (dobrih prethodnika) u
tome Sto smatraju da su djela robova odredena, ali ih oni rade
potpuno neovisno..." (El-Askalani, 1996: 1/119; En-Nevevi, 1994:
1/154)

Poslije su mu'tezilije iznjedrile i iznosile novija promisljanja o
kaderu, te su se i oni podijelili u razne sljedbe 1 grupacije o ovom
pitanju.

MURDZIJE

Murdzije su oni koji odvajaju djela od imana, tj. smatraju da
je suStina imana u spoznaji Allaha, ljubavi prema Njemu i
ocitovanju Njegovog jedinstva, te da iman nije uvjetovan djelima. I

° U vezi s njegovim imenom postoje razli¢ita misljenja. Neki kazu da se zvao
Susin, drugi kazu da se zvao Sunsevejhi, a Ibn S'ad kaze da se zvao Sunhevejhi.
(Ibn S’ad, 1960) U vezi s ovim pitanjem navode se i druga misljenja.

oni su se podijelili u razne sljedbe, od kojih ve¢ina smatra da se
iman ne moze dijeliti. Neki od njih smatraju da niko od muslimana
(vjernika) neée uc¢i u Dzehennem, bez obzira kolike grijehe
poCinili. (El-E$’ari, 1969; El-Bagdadi, bez godine izdanja; ES-
Sehrestani, 2001)

Kaze El-Bagdadi: "Nazvani su murdZije zbog izdvajanja djela
iz imana." (El-Bagdadi, bez godine izdanja: 202)

Prvi koji je govorio o irdsa'u’ bio je El-Hasen ibn Muhamed
ibn el-Hanefije’, koji je umro 99. godine po hidzri, a to spominje
svako ko je pisao o njegovom Zivotopisu.

Kaze Ibn S'ad o njemu: "On je prvi koji je govorio o irdza'u",
i kaze, takoder, da su jedne prilike kod njega dosli Zazan i Mejsera
i kritikovali su ga zbog knjizZice (pisma) koju je napisao o irdZa'u,
pa je rekao Zazanu: "O Ebu Omere, volio bih da sam umro, a da to
nisam napisao." (Ibn Sad, 1960: 5/328)
dz.s., o onima koji su ucestvovali u sukobima koji su se desili
nakon hilafeta Ebu Bekra i Omera, r.a.

To nam potvrduje i Ibn HadZer koji je, kada je procitao ovu
knjizicu (pismo), rekao: "El-Irdza' o kome govori El-Hasen ibn
Muhamed nije El-IrdZa' koji je vezan za iman, a kojeg ne podrzava
chlis-sunnet. Citao sam tu knjiZicu (pismo) koju je napisao
Muhamed ibnu el-Hasen, a koju prenosi Ibn ebi Omer u svojoj
knjizi o imanu, gdje kaze: "Prenosi Ibrahim ibn 'Ujejne od Abdul-
Vahida ibn Ejmena da mu je El-Hasen ibn Muhamed naredio da
¢ita tu knjizicu (pismo) ljudima, a u kojoj stoji: "Mi vam
preporucujemo bogobojaznost, nakon ¢ega je spomenuo mnoge
stvari u kojima preporucuje da se pridrzavaju Allahove knjige i da
slijede ono S$to je u njoj, zatim je na kraju rekao: "Smatramo nasim
prvacima Ebu Bekra 1 Omera, r.a., i borimo se za njih jer se zbog
njih nije sukobio ummet, te spram njih apsolutno nemamo nikakve

sumnje, a sud o onima koji su dosli poslije njih ostavljamo Allahu,
dzs...." (El-Askalani, 1326. H-.god.: 2/230-231)

®To je tvrdnja da su djela odvojena od imana tako da grijeenje ne umanjuje nase
vjerovanje. To je prazna nada u Boziju milost bez praktikovanja djela propisanih
islamom.

7 To je El-Hasen ibn Muhamed ibn 'Alij ibn ebi Talib. Postao je poznat po
njegovoj majci iz plemena Benu Hanife. Najbolje je poznavao razilazenje i
sukob koji se desio medu muslimnima i bio je od najpouzdanijih ljudi svoga
vremena. (El-Askalani, 1326. H.god.)

Vjerske znanosti

U nekim islamskim djelima navodi se da su murdZzije bile
poznate krajem prvog stolje¢a po hidzri.U komentaru Buharijinog
Sahiha stoji da je Zejd ibn el-Haris el-Jami pitao Ebu Vaila o
murdzijama. (El-Askalani, 1996: 48)

A u predaji koju biljezi Ebu Davud et-Tajalisi se preciznije
pojasnjava prethodna predaja od Buharije, a u kojoj se kaze: "Kada
su se pojavile murdzije otiSao sam Ebu Vailu pa sam njemu to
spomenuo..." (Et-Tajalisi, bez godine izdanja: 2/75)

Ibn HadZer na ovo dodaje: "Iz ovoga se primjecuje da je
njegovo pitanje bilo u vezi s njihovim ubjedenjima, i to se desilo u
vrijeme njihove pojave, a Ebu Vail je umro 99. godine po hidzri, ili
po nekim predajama 72. godine po hidzri." (El-Askalani, 1996:
1/112)

U djelima koja govore o sljedbama stoji da je Gejlan ed-
Dimiski, koji je naslijedio govor o kaderu od M'abeda, bio
murdzija kao §to je to ve¢ spomenuto u govoru o kaderijama.

Es-Sehrestani spominje da je Gejlan prvi koji je govorio o
kaderu i irdzau. (E§-Sehrestani, 2001) Gejlan je ubijen oko 105.
godine po hidzri, Sto znaci da je zivio krajem prvog stoljea i on je
prvi od koga se prenosi govor o irdZau u imanu.

Nakon njega se pojavljuje El-DZehm ibn Safvan, koji je
ubijen 128. godine po hidzri. On je govorio da je iman spoznaja,
Sto je vjerovatno preuzeo od Gejlana, jer su oba zivjeli pocetkom
drugog stoljeca, a Allah najbolje zna.

4. TRECE RAZDOBLJE (100-150. H.god.)

U pocetku drugog stoljeca pojavile su se cCetiri osobe od
novotara, koji poslije zasebno postadoSe predvodnici jedne od
zabluda, a oni su:

1. Vasil ibn 'Ataa”® (umro 131.H.god), osniva¢ M'utezilija.

2. El-DZ'ad ibn Dirhem’ (umro 124.H.god).

¥ Vasil ibn 'Ataa’ el-Basri, roden u Medini 80. godine po hidzri. Bio je ugenik El-
Hasena el-Basrija. Kada je =zagovarao novotariju «E/-Menziletu bejnel-
menziletejn» (nivo izmedu dva nivoa), odstranjen je sa predavanja, nakon cega je
on samostalno poceo drzati predavanja, gdje mu se pridruZiSe poStovaoci
njegovog misljenja. Umro je 131. h. godine. (El-Bagdadi, bez godine izdanja;
E$-Sehrestani, 2001)

°El-Dz'ad ibn Dirhem mevla ibn Gafle porijeklom je iz Horosana. Zivio je u
Damasku, ali je, nakon $to je poceo da Siri miSljenje o stvorenosti Kur'ana,
morao da se iseli u Kufu. Tamo je susreo El-Dzehma ibn Safvana koji je
prihvatio njegovo misljenje. U Kufi je zarobljen po naredbi namjesnika Halida

